VENDIM
Nr. 624, daté 29.7.2020

PER KRITERET DHE PROCEDUREN E PROGRAMIT TE CERTIFIKIMIT TE
PROFESIONISTEVE TE SHERBIMEVE TE KUJDESIT SHOQEROR

Né mbéshtetje té nenit 100 té Kushtetutés dhe té pikés 1, té nenit 42, té ligjit nr. 121, daté
21.11.2016, “Pér shérbimet e kujdesit shoqéror né Republikén e Shqipérisé”, me propozimin e
ministrit t€ Shéndetésisé dhe Mbrojtjes Sociale, Késhilli i Ministrave

VENDOSI:

L. DISPOZITA TE PERGJITHSHME

1. Ky vendim rregullon kriteret dhe procedurén e programit té certifikimit pér profesionistét
e shérbimeve té pérkujdesit shogéror.

2. Né kuptim té kétij vendimi, me termat e méposhtém nénkuptojmeé:

a) “Ministér”, ministri pérgjegjés pér ¢éshtjet sociale;

b) “Psikolog”, ka té njéjtin kuptim me até té pércaktuar né ligjin “Pér Urdhrin e Psikologut
né Republikén e Shqipérisé”;

c) “Punonjés social”, ka té€ njéjtin kuptim me até té pércaktuar né ligjin “Pér Urdhrin e
Punonjésve Social né Republikén e Shqipéris¢”;

¢) “Ligj”, ligji nr. 121, daté 21.11.2016, “Pér shérbimet e kujdesit shogéror né Republikén e
Shqipérise”;

d) “Edukimi i vazhdueshém”, procesi népérmjet té cilit profesionistét e shérbimeve té
kujdesit shogéror pérditésojné dijet dhe aftésité e tyre pér té plotésuar nevojat e pérfituesve té
kétyre shérbimeve;

dh) “Ofrues i akredituar i aktiviteteve té edukimit té vazhdueshém pér profesionistét e
shérbimeve t€ kujdesit shoqéror/né vijim ‘ofruesit™, jané t€ gjitha strukturat, publike ose
jopublike, fitimprurése ose jofitimprurése, qé ka si objekt veprimtarie ofrimin e aktiviteteve té
edukimit té€ vazhdueshém pér profesionistét e shérbimeve té kujdesit shogéror né territorin e
Republikés sé Shqipérisé, té licencuar sipas legjislacionit né fuqi.

e) Cdo term tjetér i pérdorur ka té njéjtin kuptim me até té pércaktuar né ligjin nr. 121, daté
21.11.2016, “Pér shérbimet e kujdesit shogéror né Republikén e Shqipérisé”.

3. Profesionisti 1 shérbimeve té pérkujdesit shoqéror, subjekt i kétij vendimi, éshté punon;jési
social dhe psikologu i punésuar me kohé té ploté apo té pjesshme pune né:

a) Njésiné e Vlerésimit t€ Nevojave dhe Referimit té Rastit né njé njési administrative té njé
bashkie;

b) Njésiné e Mbroijtjes s¢ Fémijéve né njé bashki;

c) ¢do strukturé tjetér t€ njé njésie sé vetéqeverisjes vendore, qé ka detyré funksionale
menaxhimin e rasteve té individéve né nevojé pér pérkujdesje shoqgérore; dhe

¢) njé ofrues publik apo privat té shérbimeve té pérkujdesit shogéror.

4. Profesionisti 1 shérbimeve t€ kujdesit shogéror (né vijim profesionisti) detyrohet t7i
nénshtrohet edukimit té vazhdueshém profesional té€ pérditésuar pér té pérmirésuar njohurité,
aftésité dhe praktikén profesionale, me géllim rritjen profesionale dhe té cilésisé sé¢ shérbimit qé
ofron. Edukimi i vazhdueshém i profesionistit kryhet sipas programit té certifikimit pér
profesionistét e shérbimeve té pérkujdesit shogéror.

5. Programi i certifikimit zhvillohet né cikle pesévjecare certifikimi, né kuadér té edukimit té
vazhdueshém, i cili pérputhet me afatet kohore té lejes sé ushtrimit té profesionit/licencés.

6. Brenda ¢do cikli té programit, profesionisti té keté kryer aktivitete té edukimit té
vazhdueshém, nga té cilat t€ keté mbledhur numrin minimal t€ detyrueshém té krediteve, sipas
kritereve té€ pércaktuara né kété vendim. Né pérfundim té ciklit té€ programit té certifikimit ¢do
profesionist vlerésohet pér pérmbushjen e kritereve té certifikimit dhe merret vendimi pérkatés.



7. Pérjashtimisht, profesionistét, t€ cilét dalin né pension brenda periudhés pesévjecare té
ciklit dhe qé nuk do té vazhdojné ta ushtrojné profesionin e tyre, pérjashtohen nga detyrimet e
programit té certifikimit pér até cikél.

8. Profesionistét, té cilét gjaté njé viti kalendarik té ciklit t€ programit ndérpresin punén pér
njé periudhé katérmujore ose edhe mé gjaté, pérjashtohen nga kérkesat e programit pér até vit
kalendarik.

1. PARIMET PER PERZGJEDHJEN E AKTIVITETEVE TE EDUKIMIT TE
VAZHDUESHEM

1. Profesionisti planifikon veté pjesémarrjen né aktivitete t€ edukimit té vazhdueshém,
bazuar né qéllimin e punés sé tij profesionale, nevojat e identifikuara dhe kompetencat e
déshiruara.

2. Profesionisti zgjedh té marré pjesé né ato aktivitete t€ edukimit té€ vazhdueshém qé
bazohen né nevojat e perceptuara nga ai veté, si dhe né ato qé jané identifikuar nga vlerésime té
tjera.

3. Aktiviteti 1 edukimit t€ vazhdueshém i zgjedhur nga profesionisti té keté lidhje me
specialitetin, rolin profesional dhe pérgjegjésité qé ka profesionisti né pozicionin pérkatés té
punés.

4. Profesionisti t€ jeté 1 angazhuar pér t€ ruajtur profesionalizmin gjaté gjithé kohés sé
ushtrimit t€ profesionit dhe né kujdesin qé ofron.

5. Profesionisti nxitet té€ integrojé procesin individual t€ t€ mésuarit né até té ekipit me té
cilin punon, grupe té kolegéve apo komunitetin e gjeré.

L. DETYRIMI I PUNEDHENESVE PER TE MBESHTETUR DHE LEHTESUAR
EDUKIMIN E VAZHDUESHEM TE PROFESIONISTIT

1. Institucioni publik dhe ofruesi publik apo jopublik, i shérbimit té pérkujdesit shoqgéror, né
té cilin profesionisti éshté i punésuar, detyrohet té lehtésojé edukimin e vazhdueshém té
profesionistit, né ményré t€ vecanté institucioni apo ofruesi detyrohet té:

a) krijojé kushte dhe mundési qé profesionisti té pérfshihet né aktivitete té edukimit té
vazhdueshém, né pérputhje me nevojat e pozicionit té tij té punés;

b) nxisé pérfshirjen e profesionistit né aktivitetet e edukimit té vazhdueshém dhe té pérfshijé
né kontratat individuale té punésimit kérkesat e programit t€ certifikimit pér profesionistét;

c) hartojé plane institucionale, njévjecare ose shumévjecare, té zhvillimit profesional té
punonjésve té tyre, né pérputhje me nevojat individuale, por edhe institucionale;

¢) ofrojé drejtpérdrejté aktivitete té edukimit té€ vazhdueshém pér profesionistét e tij, né
ményré qé ata t€ mbledhin deri né té€ paktén 30 pér gind té€ numrit t€ detyrueshém té krediteve
pér secilin cikél té programit.

IV. KRITERET E CERTIFIKIMIT

1. Pér t'u certifikuar né pérfundim té njé cikli (qé pérkon me kohézgjatjen e lejes sé ushtrimit
té profesionit léshuar nga Urdhri pérkatés), profesionisti t€ plotésojé kéto kritere:

a) Té keté mbledhur numrin minimal té detyrueshém té krediteve, jo mé pak se 60
(gjashtédhjeté) kredite nga pjesémarrja né aktivitete t€ edukimit t€ vazhdueshém, té lidhura
drejtpérdrejt me punén e profesionistit, nga té cilat:

1. jo mé pak se 50% té krediteve té jené mbledhur nga aktivitete té edukimit t€ vazhdueshém
té akredituara pér punonjésit social/psikologét;

i. jo mé shumé se 50% té krediteve té jené mbledhur nga aktivitete té edukimit té
vazhdueshém né distancé, té akredituara; dhe

iii. jo mé shumé 25% té jené mbledhur nga aktivitete t€ edukimit né vazhdim, té zgjedhura
lirisht, t€ vetéraportuara dhe dokumentuara nga profesionisti.

b) té keté mbledhur jo mé pak se 7 kredite né secilin vit té ciklit.

V. ADMINISTRIMI I PROCESIT TE CERTIFIKIMIT

1. Struktura pérgjegjése pér edukimin e vazhdueshém té profesionistéve té shérbimeve té
kujdesit shoqéror éshté pérgjegjése pér administrimin e procesit té certifikimit té
profesionistéve, nén monitorimin e Bordit t€ Edukimit né Vazhdim. Struktura pérgjegjése pér
edukimin né vazhdim akreditohet sipas ISO/TEC 17024:2012.



2. Cdo profesionist detyrohet té regjistrohet né strukturén pérgjegjése pér edukimin e
vazhdueshém té profesionistéve t€ shérbimeve té kujdesit shoqéror. Procedurat e regjistrimit,
sipas ligjit, pércaktohen me urdhér té ministrit pérgjegjés té€ ¢éshtjeve sociale.

3. Q¢é nga momenti i regjistrimit té njé profesionisti, struktura pérgjegjése pér edukimin e
vazhdueshém té profesionistéve té shérbimeve té kujdesit shogéror krijon dosjen profesionale té
profesionistit, ku pérfshihen té dhénat e identifikimit profesional, aktivitete té edukimit té
vazhdueshém dhe kreditet e pérfituara pér secilin cikél té€ programit té certifikimit dhe vendimet
lidhur me certifikimin.

4. Struktura pérgjegjése pér edukimin e vazhdueshém té profesionistéve té shérbimeve té
kujdesit shoqgéror krijon dhe administron Regjistrin Kombétar t€ Profesionistéve té Pérkujdesit
Shogéror, qé pérbéhet nga dosjet profesionale.

VL. PROCEDURA E REGJISTRIMIT TE AKTIVITETEVE TE EDUKIMIT TE
VAZHDUESHEM DHE KREDITEVE PERKATESE

1. Cdo aktivitet i edukimit té vazhdueshém 1 kryer nga profesionisti dhe kreditet pérkatése té
mbledhura té jené té regjistruara né dosjen e tij profesionale, né strukturén pérgjegjése pér
edukimin e vazhdueshém té profesionistéve té shérbimeve té kujdesit shogéror, qé té merret né
konsideraté pér procesin e certifikimit té profesionistit.

2. Njohja dhe regjistrimi né dosjen profesionale té njé profesionisti, i krediteve nga aktivitetet
e edukimit té vazhdueshém té akredituar nga struktura pérgjegjése pér edukimin e vazhdueshém
té profesionistéve té€ shérbimeve té kujdesit shoqéror, béhet nga struktura pérgjegjése pér
edukimin e vazhdueshém té profesionistéve té shérbimeve té kujdesit shoqéror, né bazé té
njoftimit me shkrim nga ofruesi i aktivitetit té edukimit té vazhdueshém.

3. Né zbatim té pikés 3, té kétij kreu, ofruesi i aktivitetit t€ edukimit té vazhdueshém
detyrohet té njoftojé né strukturén pérgjegjése pér edukimin e vazhdueshém té profesionistéve
té shérbimeve té kujdesit shogéror listén e profesionistéve pjesémarrés né ¢do aktivitet, brenda
30 (tridhjet€) ditéve nga pérfundimi i aktivitetit.

4. Njohja dhe regjistrimi né dosjen profesionale té€ njé profesionisti, i krediteve nga aktivitete
té¢ edukimit t€ vazhdueshém té akredituara nga njé institucion tjetér, pérve¢ strukturés
pérgjegjése pér edukimin e vazhdueshém té profesionistéve té shérbimeve té kujdesit shogéror,
béhet nga struktura pérgjegjése pér edukimin e vazhdueshém té profesionistéve té shérbimeve
té kujdesit shoqéror, mé kérkesé té veté profesionistit.

5. Pika 4, e kétij kreu, zbatohet edhe pér kreditet e mbledhura nga ndjekja e programeve té
studimeve té formimit t€ vazhduar, programet e studimit té ciklit té dyté dhe ciklit té treté.

6. S¢é bashku dhe si pjesé e kérkesés pér regjistrim, sipas pikave 4 dhe 5, t€ kétij kreu,
profesionisti t€ paraqesé programin e aktivitetit/programit dhe certifikatén apo diplomén e
pérfituar prej tij me numrin pérkatés té krediteve.

7. Njohja dhe regjistrimi i krediteve né dosjen profesionale té njé profesionisti, nga aktivitete
té edukimit té vazhdueshém dhe aktivitete té tjera qé vetéraportohen, si botimet né revista
shkencore, drejtimi i praktikave profesionale, pjesémarrja né programet e multimedias, studimi i
literaturés profesionale apo vizitat studimore, béhet nga struktura pérgjegjése pér edukimin e
vazhdueshém té profesionistéve té shérbimeve té kujdesit shogéror, né bazé té kérkesés sé veté
profesionistit.

8. Sé bashku dhe si pjesé e kérkesés pér regjistrim sipas pikés 7, té kétij kreu, profesionisti, té
paragesé edhe kéto dokumente:

a) Né rastin e aktiviteteve konferencé shkencore, konferencé, trajnim workshop, prezantim
leksioni, grup rishikimi - programin e aktivitetit dhe certifikata apo diploma pérkatése;

b) Né rastet e botimit té artikujve, kapitujve té librave ose librave - fotokopje té kapakut té
revistés ose té€ librit, si dhe fotokopja e faqes sé paré té artikullit ose té kapitullit;

) NEé rastet e hartimit té teksteve mésimore - vértetim nga shtépia botuese dhe njé fotokopje
e faqes sé paré té tekstit;

¢) Né rastin e drejtimit té njé praktike té studentéve - vértetim nga fakulteti dhe ofruesi i
shérbimit té kujdesit shogéror ku éshté kryer praktika e studentit;



d) Né rastin e pjesémarrjes né programet e multimedias - t€ dhéna pér programin dhe
deklarimin e oréve té pjesémarties;

dh) Né rastin e leximit té literaturés profesionale - njé pérmbledhje té detajuar té literaturés
profesionale qé ka studiuar;

e) Né rastin e njé vizite studimore - programin e vizités studimore ku éshté pérfshiré.

9. Kérkesa pér njohje dhe regjistrim té krediteve, sipas pikave 4, 5 dhe 7, té kétij kreu, sé
bashku me dokumentacionin shoqérues, sipas pikave 6 dhe 8, té kétij kreu, té paraqitet né
strukturén pérgjegjése pér edukimin e vazhdueshém té profesionistéve té shérbimeve té kujdesit
shogéror, jo me voné se 30 (tridhjeté) dité para datés sé pérfundimit t€ ¢do viti, té ciklit té
certifikimit pér profesionistin.

10. Vendimi pér njohjen dhe regjistrimin e krediteve né dosjen profesionale té profesionistit
apo pérkatésisht refuzimin merret nga struktura pérgjegjése pér edukimin e vazhdueshém té
profesionistéve té shérbimeve té kujdesit shoqéror dhe i njoftohet profesionistit, brenda 30
(tridhjeté) ditéve nga paraqitja e listés nga ofruesi i aktivitetit, sipas pikés 2, té kétij kreu, apo
pérkatésisht, nga paraqitja e kérkesés sé ploté nga profesionisti, sipas pikave 4, 5 dhe 7, té kétyj
kreu.

11. Vendimi pér njohjen dhe regjistrimin pércakton dhe numrin e krediteve pér ¢do
veprimtari té njohur dhe té regjistruar.

12. Numri i krediteve, né rastin e parashikuar né pikén 2, té kétij kreu, éshté numri i krediteve
té pércaktuara nga ofruesi i aktivitetit t€ vazhdueshém né pérputhje me pjesémarrjen konkrete té
profesionistit. Ndérsa né rastin kur profesionisti ka marré pjesé si lektor né kéto aktivitete,
numri i krediteve llogaritet nga struktura pérgjegjése pér edukimin e vazhdueshém té
profesionistéve té shérbimeve té kujdesit shoqéror, né bazé té kohézgjatjes efektive té leksionit,
sipas kriterit 1 (nj€) oré leksion e barabarté me 2 (dy) kredite.

13. Pércaktimi i numrit té krediteve pér aktivitetet né rastin e parashikuar né pikén 5, té kétij
kreu, béhet sipas rregullit 1 (njé) kredit i studimeve té larta éshté 1 barabarté me 25 (njézet e
pesé) kredite té edukimit té vazhdueshém.

14. Vlerésimi pér pércaktimin e numrit té krediteve pér aktivitetet e parashikuara né pikén 7,
té kétij kreu, béhet nga struktura pérgjegjése pér edukimin e vazhdueshém té profesionistéve té
shérbimeve t€ kujdesit shogéror, sipas skemés sé pérllogaritjes sé krediteve, té parashikuara né
aneksin nr. 1, bashkélidhur dhe pjesé pérbérése e kétij vendimi.

15. T gjithé dokumentacioni i programit té certifikimit ruhet nga struktura pérgjegjése pér
edukimin e vazhdueshém té profesionistéve té shérbimeve té kujdesit shoqéror, né pérputhje
me legjislacionin né fuqi pér arkivat dhe pér mbrojtjen e té dhénave personale.

VII. PROCEDURA E CERTIFIKIMIT

1. Né pérfundim té ciklit té certifikimit, pér ¢do profesionist, struktura pérgjegjése pér
edukimin e vazhdueshém té profesionistéve té shérbimeve t€ kujdesit shoqéror, kryesisht,
shgyrton dhe vleréson pérmbushjen e kritereve t€ ciklit t€ programit té certifikimit, si dhe
vendos pér certifikimin e profesionistit apo refuzimin e certifikimit.

2. Vendimi, sipas pikés 1, té kétij kreu, merret dhe i njoftohet profesionistit, brenda 30
(tridhjeté) ditéve nga mbarimi i ciklit té certifikimit. Dispozitivi i vendimit i njoftohet, gjithashtu,
brenda té njéjtit afat, edhe institucionit apo ofruesit té shérbimit publik apo privat ku éshté i
punésuar profesionisti.

3. Lista e profesionistéve té certifikuar béhet publike nga struktura pérgjegjése pér edukimin
e vazhdueshém té profesionistéve t€ shérbimeve té kujdesit shoqéror, népérmjet shpalljes né
fagen zyrtare elektronike t€ institucionit.

VII. ANKIMI

1. Ndaj veprimeve dhe mosveprimeve té strukturés pérgjegjése pér edukimin e vazhdueshém
té profesionistéve té shérbimeve té kujdesit shoqéror, lidhur me certifikimin e profesionistit apo
refuzimin e certifikimit, sipas kétij vendimi, mund té béhet ankim administrativ.

2. Ankimi paragitet dhe shqyrtohet sipas dispozitave té Kodit té Procedurave Administrative.



3. Bordi i Edukimit t€ Vazhdueshém éshté “organi epror” né procedurén e shqyrtimit té
ankimit administrativ, sipas kuptimit t€ Kodit t€ Procedurave Administrative.

4. Afati pér shqyrtimin e ankimit dhe njoftimin e vendimit éshté 30 (tridhjeté) dité nga
paraqitja e ankesés.

Ky vendim hyn né fuqi 1 (nj€) vit pas botimit né Fletoren Zyrtare.

ZEVENDESKRYEMINISTER
Erion Brace

ANEKSI NR. 1: KREDITET PER AKTIVITETET E EDUKIMIT TE

VAZHDUESHEM
NR. | EMERTIMI I AKTIVITETIT KREDITET
1 Konferenca shkencore 1 oré = 1.5 kredit
(pérllogaritja kryhet duke shmangur kohén e
pushimeve, hapjes dhe mbylljes sé aktivitetit)
2 Konferencé (maksimumi 3 dit€) 1 oré= 1 kredite
(pérllogaritja kryhet duke shmangur kohén e
pushimeve, hapjes dhe mbylljes sé€ aktivitetit)
3 Trajnimi (1 dité deri né 3 muaj) 1 oré= 0.5 kredite
(pérllogaritja kryhet duke shmangur kohén e
pushimeve, hapjes dhe mbylljes sé aktivitetit)
4 Workshop (1-2 dit€) 1 oré= 0.5 kredite
(pérllogaritja kryhet duke shmangur kohén e
pushimeve, hapjes dhe mbylljes sé aktivitetit)
5 Prezantim leksioni (maksimumi 2 or€) 1 oré= 1 kredit
6 Grup rishikimi (1— 2 or€) 1 oré= 1 kredite
7 Edukim né distancé 3 kredite né dité
9 Botim né Revisté shkencore e indeksuar | 3 kredite né rastin e bashkautorésisé
né regjistér ndérkombétar dhe me faktor | 20 kredite kur éshté autor
impakti
10 Botim né Revisté shkencotre e indeksuar | 2 kredite nése €shté bashkautor
né regjistér ndérkombétar pa faktor | 15 kredite nése éshté autor
impakti
11 Botim né Revist¢é shkencore e | 1 kredit nése éshté bashkautor
paindeksuar né regjistér ndérkombétar | 7 kredite nése éshté autor
dhe pa faktor impakti
12 Bashkautor ose autor teksti mésimor 15 kredite nése éshté bashkautor
50 kredite nése &shté autor
13 Lexim artikulli shkencor 0.1 kredite
14 Lexim libri shkencor 0.5 kredite
15 Drejtim praktike profesionale 1 kredit pér 3 student
16 Vizita studimore (brenda dhe jashté | 0.5 kredite né dité
vendit)




